
WIC ni nini?  
WIC maana yake ni Mpango unaosimamia Chakula bora na Lishe kwa 
Wanawake, Watoto wachanga na Watoto. WIC inawasaidia mama na watoto 
wapate chakula bora ili wawe na afya njema. 
 

WIC ipo kwa ajili ya nani?  
 Wanawake waja wazito, wanaonyonyesha au wenye watoto wachanga. 
 Watoto wachanga wenye umri mpaka miezi 12. 
 Watoto wadogo mpaka miaka 5. 
Watu hawaruhusiwi kushiriki katika WIC na katika Mpango wa msaada wa 
chakula cha nyongeza (CSFP) kwa wakati mmoja. 

 
WIC itanipatia nini? 
 Vyakula vyenye Afya Bora (maziwa myepesi, matunda na mboga, mkate wa 

ngano nzima na sirio (cereal), mayai, jibini, na juisi isiyo changanywa na 
maji). 

 Msaada kupata huduma ya afya na huduma nyingine utakayohitaji wewe na 
familia yako. 

 Maelezo kuhusu lishe kukusaidia wewe na familia yako kula chakula kizuri na 
kuwa na afya njema kama. 

• msaada kukusaidia katika kunyonyesha 
• ushauri juu ya chakula bora na lishe 
• majadiliano katika makundi ya kawaida na makundi kwa kutumia mchezo 
kuhusu maswala mbali mbali kama vile kulea mimba zenye afya, jinsi ya 
kumlisha mtoto wako, sehemu za kununua chakula bora na mazoezi ya 
mwili ya watoto wachanga, wadogo na waendao shule za vidudu - (Fit 
WIC)  
• madarasa ya kupika ikiwemo mafundisho ya chakula bora kisicho na 
gharama, na kuwahusisha watoto jikoni. 

 Pampu za kuvuta maziwa ili kusaidia kuweza kunyonyesha zaidi  
 

Ninaweza kuwa katika mpango wa WIC kwa muda gani? 
Mradi tu unaridhisha mapato, afya na umri unaokubalika, unaweza kuendelea 
kuwa kwenye WIC  
 Kwa wanawake – wakati uko mjamzito au unanyonyesha: maslahi 

yataendelea muda wote wa uja uzito wako na mpaka mwaka moja baada ya 
mtoto kuzaliwa. Kiasi cha chakula mtakachopewa wewe na mtoto wako 
kitategemea jinsi gani unanyonyesha. 

 Kwa wanawake wasio nyonyesha: maslahi yataendelea mpaka miezi sita 
baada ya mtoto wako kuzaliwa 

 Kwa watoto wachanga na wadogo:  maslahi yataendelea mpaka mtoto wako 
akifika umri wa miaka 5. 

 



Nifanye nini ili niendelee kuwa kwenye mpango wa WIC? 
Kila baada ya miezi 6, mfanyakazi wa WIC ataangalia kuona kama wewe au 
mtoto wako anaweza kuendelea kupata msaada wa WIC. Hii inaitwa “uthibitisho 
mpya”. Utahitajika kupanga muda wakuja kwenye kliniki ya WIC na unatakiwa 
kuleta: 

1. Ushahidi wa makazi, kitambulisho na mapato (Kadi ya Medicaid au Dr 
Dynasaur inakubalika kama ushahidi wa hizo zote tatu). 

2. Cheti ya kuchanja cha motto wako. 
3. Mtoto wako. 
4. karatasi zozote tulizokuletea kwa posta – itakuwa vizuri zaidi ikiwa 

utazijaza karatasi hizo kabla  ya kuja kutuona. 
 
 

Nini haki zangu kwenye mradi wa WIC? 
 Una haki ya huduma za mpango wa WIC bila kubaguliwa kwa kabila, rangi, 

uraia asilia, umri, jinsia (ya watoto) au ulemavu. 
 Una haki ya kuhudumiwa kwa haki sawa na kwa staha na wafanyakazi wa 

WIC. 
 Una haki ya kuhudumiwa kwa haki na heshima na wakala, wateja na 

wafanyakazi wao. 
 Una haki ya kuhifadhiwa kwa siri maelezo yote unayotoa WIC.
 Una haki ya kupata elimu ya chakula bora na kuelekezwa sehemu nyingine 

za  huduma ya afya. 
 Una haki ya kuhamishiwa jalada lako la WIC kwenye wilaya au mji mwingine 

endapo utahama. 
 Unaweza kukata rufaa dhidi ya maamuzi yanayotolewa na WIC kuhusu 

kukubakila kwenye mpango kwako mwenyewe au m/watoto wako. 
 

Nitapataje chakula changu kutoka WIC? 
Hapa Vermont, vyakula vingi vya WIC vinaletwa nyumbani na wakala wa WIC 
(mtu ambae anakuletea chakula). Vyakula vinaletwa nyumbani kiasi cha siku 10 
baada ya kukutana na WIC kwa mara ya kwanza ofisini kwao. Kama unaishi 
sehemu ambayo chakula hakiletwi, mfanyakazi wa WIC atakusaidia ili wewe na 
wakala wako muweze kutafuta sehemu nyingine ambayo chakula chako 
kinaweza kupelekwa. 
  
Ni vizuri uwepo nyumbani wakati chakula chako kinaletwa, ili uweze kuweka 
kwenye friji moja kwa moja. Ikiwa hutokuwepo nyumbani, weka chombo 
kinachohifadhi vyakula vya baridi (cooler) sehemu ambayo itaonekana na andika 
WIC katika chombo hicho. Wakati wa joto, weka barafu kiasi kwenye chombo 
hicho (itasaidia sana kama ukiweka maji yaliyoganda kwenye gudulia lililokuwa 
na maziwa). Wakati wa baridi sana, hiyo “cooler” itasaidia chakula kutoganda 
kwa baridi.  
 



Msaada wa matunda na mboga ya WIC yanatolewa kwa kutumia kadi ya EBT 
(Electronic Benefits Transfer). Utaweza kununua matunda na mboga kwenye 
maduka ya chakula yaliyoruhusiwa kote katika jimbo. Kadi yako ya matunda na 
mboga itatumwa moja kwa moja kwako na msaada wa mwezi utaongezwa 
kwenye akaunti yako kila mwanzo wa mwezi. Hakikisha unatumia msaada wako 
wote kila mwisho wa mwezi, msaada usiotumia hauwezi kutumika tena   mwezi 
unaofuata. 
 
Vitu gani unaweza kununua kwa kutumia kadi ya WIC: 
 
Kwa jumla unaweza kununua matunda au mboga zozote za kopo au zilizotunzwa kwenye 
barafu, ISIPOKUWA matunda au mboga zilizotayarishwa kwa kuongezwa sukari, 
mafuta, au chumvi. Pia, viazi pekee vinavyoruhusiwa ni viazi vitamu na magimbi (sio ya 
barafu au ya makopo).  Kwa maelezo zaidi, angalia nakala ya maelekezo ya ununuzi ya 
WIC.  

 
Jinsi ya kutumia kadi yako ya WIC ya matunda na mboga kwenye maduka ya 
vyakula; 
 
1. Chagua namba yako ya utambulisho (PIN) kwa kuingia www.ebtedge.com au 

kwa kupiga simu namba 1-877-373-8715 
2. Fahamu bakizo lako lililobaki kabla hujaenda dukani. 
3. Weka matunda na mboga zako unazolipa kwa WIC kwenye kaunta kwanza, 

kabla ya manunuzi yako ya kawaida. 
4. Onyesha kadi yako ya WIC kwa muuzaji kabla hajaipitisha kwenye mashine. 
5. Pitisha kadi kwenye mashine na chagua kwa kubonyeza “Food Stamps/EBT” 

(ingawa hii ni WIC, na sio misaada ya Food Stamps, FS) 
6. Ingiza tarakimu zako 4 za PIN kwenye mashine  
7. Bonyeza alama ya OK au ya ENTER  
8. Baada ya muuzaji kuingiza kiasi cha mauzo, bonyeza alama ya NDIYO ikiwa kama 

umekubaliana nayo.  
9. Muuzaji atakapo kukabidhi risiti yako, hakikisha maelezo yote kwenye risiti ni sahihi. 
10. Hifadhi risiti yako ndani ya mfuko wa kadi ili uweze kujua bakizo lako 

utakapokwenda dukani mara nyingine. 
 
Wapi utumie Kadi yako ya WIC EBT? 
 
WIC ya Vermont imeteua maduka maalum ya kupokea kadi.  Kadi yako ya WIC 
EBT inaweza kutumiwa kwenye maduka mengi makubwa ya chakula, maduka ya 
ushirika na maduka mengi ya biashara binafsi.  Maduka ya mitaani 
hayajaruhusiwa 
 
Tafuta  saini ya “Vermont WIC Fruit and Veggie card accepted here” unapotaka 
kununua chakula au nenda kwenye tovuti ya “healthvermont.gov” ili uone listi ya 
maduka yaliyoruhusiwa. 
 

http://www.ebtedge.com/


Piga simu kwenye huduma ya msaada wa wateja namba 1-877-373-8715 mara 
moja ikiwa: 
 una maswali  
 una tatizo kutumia kadi yako 
 kama kadi yako imepotea au imeibiwa 
 kama kuna mtu kafahamu PIN namba yako 
 Umesahau PIN au unataka kuibadilisha 
 kama unataka kujua mabaki kwenye kadi yako 
 
Namba ya kuhudumia wateja iko wazi masaa 24 kwa siku, siku 7 kwa wiki 
kukusaidia. 
 

Nifanye nini ili mpango wa WIC ufanikiwe katika kunisaidia? 
Ikiwa ulianza WIC wakati uko mjamzito, tujulishe mtoto akizaliwa. Tupigie simu 
kama kutakuwa na mabadiliko ya jina lako, anuani, namba ya simu au mapato. 
Ikiwa utahama, tujulishe ili tuweze kupeleka maelezo yako kwenye ofisi ya WIC 
utakayotumia. 
 
Chakula chako na cha mtoto wako kimepangwa kutokana na mahitaji yenu ya 
lishe – tafadhali tujulishe ikiwa kama unataka kubadilisha mahitaji yako au kama 
utataka kusimamisha kuletewa chakula nyumbani kwa muda mfupi wakati ukiwa 
mbali ya makazi yako. 
Kumbuka kutia saini POD yako na kuirudisha kwa wakala wako kila mwezi ili 
chakula cha WIC kiendelee kuletwa kwako. 
 
Usiache kufika ofisini wakati uliopangiwa. Ukikosa kufika kama ulivyopangiwa 
kwa ajili ya kuthibitishwa, chakula kitasimamishwa kutumwa kwako. Ikiwa kama 
hutoweza kufika wakati uliopangiwa, piga simu mapema kubadilisha muda wa 
kwenda.   
 

Vipi utaweza kufuatilia uletaji wa chakula cha WIC 
nyumbani? 
Kila mwezi utaletewa fomu ya ushahidi inayoitwa POD. Hii POD itakuonyesha 
kiasi gani cha chakula utaletewa na inatumika kukusaidia kufuatilia kiasi gani cha 
chakula cha WIC kimeletwa. Huu ndiyo mfano wa fomu ya POD. 
 



 
 
Ni lazima utie saini POD yako na kuirudisha kwa wakala wako kila mwezi ili 
chakula cha WIC kiendelee kuletwa kwako katika mwezi unaofuata. 
 
Habari Muhimu: 

1. Ofisi ya Afya ya wilaya na namba ya simu 
2. Jina la wakala wako, anuani na namba ya simu 
3. Jina lako na anuani au maelekezo ya sehemu ya kuleta chakula. 
4. Majina ya wanaoshiriki katika WIC hapo nyumbani kwako. 
5. Mwezi unaohitajika kuthibitisha tena WIC 
6.  Siku katika mwezi (tarehe) unayotakiwa kutuma fomu yako ya POD  
6. Jumla ya chakula utakacholetewa kila mwezi 
7. Wiki ambazo utaletewa chakula  
8. Nafasi ya kuandika chakula chochote kilichokosekana. 
9. Mstari wa kutia saini kila mwisho wa mwezi kuonyesha kuwa  umepata 

chakula chako chote 



 

Hatua za kuchukua ili uendelee kupata chakula. 
1. Tumia POD yako ya kila mwezi kuweza kufuatilia chakula ulicholetewa kutoka 

WIC. Ikiwa chakula chochote kitakuwa kimepungua au hakipo katika hali 
nzuri, mpigie simu wakala wako hapo hapo ili umjulishe tatizo na kuomba 
chakula kingine badala yake.   

2. Baada ya kuletewa chakula cha mwisho kwa mwezi, saini POD yako. Ikiwa 
ulikuwa hujapata chakula chote sawa, jaza sehemu inayosema “foods not 
received”(yaani chakula kisichopokelewa) 

3. Rudisha POD yako ikiwa imesainiwa baada ya kupokea chakula cha mwisho 
kwa mwezi ili wakala aweze kujitayarisha kuweka chakula cha kukuletea 
mwezi unaofuata. Unaweza kutuma fomu hizo kwa njia ya posta (au pia 
kutuma kidokezo kinachosema kama ulipata chakula chako chote cha WIC, na 
uweke jina lako na anuani), kwa faxi, kuileta kwenye ofisi ya WIC au iweke 
nje ili wanaoleta chakula chako cha kwanza cha mwezi waweze kuichukua 
wakati wanapoleta chakula.   

 
Kidokezo: Ni lazima usaini POD kuhakikisha umepokea chakula cha WIC 
ulicholetewa mwezi huo. Kama wakala wako hatopata kopi yako ya POD 
iliyosainiwa, hawezi kukuletea chakula kwa mwezi unaofuata. 
 

Karibu WIC! 
Ikiwa kama una maswali zaidi kuhusu WIC, tafadhali uliza. 
Tuko hapa kukusaidia wewe na familia yako kula vizuri na kuishi na 
afya nzuri!! 
 
 
WIC ni mradi usio na ubaguzi. Kufuatana na sheria za serikali kuu na maagizo ya Wizara ya Kilimo, taasisi 
hii hairuhusiwa kuwa na ubaguzi wa kikabila, rangi, uraia asilia, jinsia, umri au ulemavu. Ukitaka kutoa 
mashitaka ya ubaguzi, andika kwa USDA, Director, Office of Civil Rights, Room 326-W, Whitten Building, 
1400 Independence Avenue, S.W., Washington, DC 20250-9410 au piga simu (202)720-5964 (voice and 
TDD). “USDA ni shirika lisilo na ubaguzi katika ajira.” 
 
Ofisi ya wilaya: 
 
 
 
Wakala: 

